
Dª.  OLGA  ALONSO  SUÁREZ,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 12 de abril
de 2018,  adoptou o seguinte acordo:

33.- SUBVENCIÓN, MEDIANTE CONVENIO CO CONSERVATORIO SUPERIOR DE
MÚSICA DE VIGO, PARA O DESENVOLVEMENTO DO PROGRAMA FESTIVAL DA
MÚSICA  E  DAS  ARTES  “NAS  ONDAS”  DURANTE  O  EXERCICIO  2018.  EXPTE.
1712/330.

Visto o informe de fiscalización do 02/04/18, dáse conta do informe-proposta do 03/04/18,
asinado polo xefe de Servizo de Xestión e Promoción Cultural, o concelleiro-delgado de
Cultura e o concelleiro-delegado de Orzamentos e Facenda, que di o seguinte: 

Con data do Rexistro Xeral 26 de xaneiro pasado, o Conservatorio Superior de Música
presenta escrito de solicitude de subvención para o programa FESTIVAL DA MÚSICA E
DAS ARTES “NAS ONDAS” a realizar durante o exercicio 2018; por este motivo, con data
30 de xaneiro, o concelleiro-delegado da Área de Cultura resolveu que por parte desta
xefatura se iniciase o expediente de subvención correspondente  e realizar un convenio
con  esta  entidade  para  regulala,  por  importe  de  4.000  €  con  cargo  á  aplicación
orzamentaria 3340.480.00.12 do orzamento municipal vixente.

ANTECEDENTES.-

O  CONSERVATORIO  SUPERIOR  DE  MÚSICA  DE  VIGO   é  un  centro  educativo
dependente da Consellería de Cultura, Educación e Ordenación Universitaria da Xunta de
Galicia,  creado na nosa cidade no ano 1956, que ademais realiza actividades de tipo
cultural abertas a toda a cidadanía, entre elas o programa FESTIVAL DA MÚSICA E DAS
ARTES “NAS ONDAS”, que serven como medio de promoción e dinamización da cultura
da cidade e que celebra a segunda edición. 

PROGRAMA:

* De Piano 
Do 3 ao 27 de abril 

▪ Recital de Egresados
▪ Severino Ortiz. Beethoven en torno a Dom
▪ Alumnado do profesor Arabel Moráguez
▪ Recital de Novas Promesas

▪ Estefanía Cereijo. Recital
▪ María José Cid. Improvisación
▪ Chang Rok Moon. Recital

* Saxornadas. 
Do 16 ao 18 de abril. 

▪ Concerto Stockhausen
▪ Concerto de Saxofón

▪ Concerto ensemble UMINHO

* Explurart. 
Do 26 de abril ao 11 de maio. 

▪ Coro de Cámara Rías Baixas
▪ Recital de Canto e Piano. José Manuel Fernández / Patricia Blanco
▪ Recital de Piano a catro mans
▪ Recital Piano. Alberto Vilas
▪ Colectivo SPIL 
▪ Piano e Electrónica. Nicasio Gradaílle
▪ Trio Vicus Mare
▪ REDEScubrindoSONS. Trío
▪ Tangata
▪ Homenaxe a Bernstein 

* Semana das Letras Galegas. 
Do 15 ao 16 de maio. 

▪ Romaría no Castro
▪ Banda Sinfónica. Homenaxe a Paz Carbajal
▪ Concerto Asociación Galega de Compositores.

* Ciclo de Música de Cámara. 
Marzo e maio.

▪ Grab It!
▪ Arabel e Pilar Moráguez

▪ Damian Cazeneuve
▪ Concurso de música de cámara. 14 de maio

* Abrente. 
Actividades de difusión do CSM de Vigo. De abril a xuño. 

▪ Didáctico CPI. Depto de IMTP
▪ Encontro Orquestral e Coro
▪ Encontro Orquestral e Coro
▪ Encontro Orquestral e Coro
▪ Portas Abertas
▪ Bandas na rúa
▪ Música Antiga na Academia
▪ Agrupacións Conservatorios
▪ Orquestra Barroca

▪ Saída alumnado saxofón a Braga

▪ Saída do alumnado de IMTP ao Concello de Barbadás

▪ Música Antiga na Academia Galega de Belas Artes

▪ Concertos no Auditorio Municipal do Concello

▪ Encontro en San Simón

* Outros actos. 

▪ Conmemoración do Día do libro (23 abril, Actos a determinar). 

▪  Acto de fin de curso:  Concertos e entrega de premios dos concursos de Solistas e

Música de Cámara; Acto de graduación. 7 de xuño.

* Programa Erasmus +. 
Concertos de profesorado visitante. 

▪ David Krakauer 
▪ Semana de Música Serbia
▪ Valerii Altukhov
▪ Jean Michel Goury
▪ Claudio Merlo&Roberto Beltrami

▪ Aleksandra Zvirblyte
▪ Lei Wang
▪ Paul Uyterlinde
▪ Katja Veeckmans
▪ Rocco Parisi
▪ Semana de música de Lituania
▪ Ganna Sagalova
▪ Concerto Scaratti
▪ Djani Sehu

A memoria económica que se achega ao presente convenio, incorpora o presuposto xeral
de gastos do programa obxecto do convenio polo importe total de 22.000 € (vintedous mil
euros) financiándose coas seguintes achegas:

– Concello de Vigo: 4.000 € (18,18 %)
– Dirección Xeral de centro e recursos humanos: 10.000 € (45,45 %)
– Conservatorio Superior de Música: 8.000 € (36,37 %)

DOCUMENTACIÓN.-
Por  parte  da  asociación  ,  presentouse  a  documentación  relativa  ao  expediente  de
subvención, que está integrada pola seguinte:

● Proxecto e orzamento da actividade 
● NIF do director
● CIF da entidade
● Certificado de estar ao corrente de pagos coa Axencia Tributaria 
● Certificado de estar ao corrente de pagos coa Xunta de Galicia
● Certificado de estar ao corrente de pagos co Concello de Vigo
● Certificado de estar ao corrente de pagos coa Seguridade Social
● Certificación da conta bancaria
● Declaración de non estar incurso en prohibición para obter subvencións.
● Declaración doutras axudas.
● Póliza de seguro colectivo da Xunta de Galicia que cubre os riscos de accidentes

do persoal ao servizo da Comunidade Autónoma de Galicia
● Póliza  de  seguro  rodo  risco  de  danos  materiais  para  todos  os  ben  mobles  e

inmobles que integran o patrimonio da Comunidade Autónoma de Galicia-Xunta de
Galicia

● Escrito do Conservatorio Superior de Música de Vigo de aceptación do texto do
convenio de colaboración relativo ao programa  FESTIVAL DA MÚSICA E DAS
ARTES “NAS ONDAS 2018”, proposto polo Concello de Vigo.

LEXISLACIÓN APLICABLE.-
A concesión da subvención que outorgue o Concello de Vigo ao Conservatorio Superior
de Música de Vigo, para a organización do programa  FESTIVAL DA MÚSICA E DAS
ARTES “NAS ONDAS”, obxecto do presente convenio, rexerase pola Lei 38/2003 do 17
de  novembro,  xeral  de  subvencións  e  o  RD 887/2006,  do  21  de  xuño,  polo  que  se
aprobou o seu regulamento, nos seus preceptos básicos; R.D. Leg 2/2004, de 5 de marzo
TRLRFL, Lei 7/1985, de 2 de abril RBRL e demais lexislación básica do estado en materia
de réxime local; a Lei 9/2007, de 13 de xuño de subvencións de Galicia; os preceptos non
básicos da Lei 38/2003 e do RD 887/2006; polos pactos que se conteñen neste convenio;
as bases de execución dos vixentes orzamentos municipais e as restantes normas de
dereito administrativo, e no seu defecto, as normas de dereito privado.

Será responsabilidade da entidade a correspondente xestión e autorización dos dereitos
de autor, ou de calquera outra obriga derivada do Real Decreto-lexislativo 1/1996 do 12
de abril, polo que se aproba o Texto Refundido da Lei de Propiedade Intelectual.

A concesión da subvención directa ao Conservatorio Superior de Música de Vigo deberá
axustarse ao previsto no art.22.2 apartados a) e c) da Lei 38/2003 xeral de subvencións,
tanto por estar prevista nominativamente no presuposto do Concello de Vigo de 2018,
como polo interese público, social e cultural que supón a actividade para a cidade de
Vigo; acreditado na concordancia do programa singular a executar, os fins estatutarios da
entidade, a súa complementariedade ca actividade cultural organizada polo Concello e
marcada  diferenza  ca  oferta  doutras  entidades,  polo  cal  non  procede  promover  a
concorrencia para o seu outorgamento.

De acordo co previsto no art.  26.1 da Lei 9/2007, do 13 de xuño, de subvencións de
Galicia,  os  convenios  serán  o  instrumento  habitual  para  canalizar  as  subvencións
previstas nominativamente; polo que se inclúe o correspondente proxecto de convenio na
proposta de resolución.

ÓRGANO DE RESOLUCIÓN E ÁMBITO DE COMPETENCIAS .-
O órgano de goberno para a concesión desta subvención directa é a Xunta de Goberno
Local.
O obxecto do expediente  corresponde a materias de competencia propia do Concello
segundo  os  artigos  25.2.  m  da  Lei  7/1985,  do  2  de  abril,  promoción  da  cultura  e
equipamentos culturais e o  80.2. n) (actividades culturais) da Lei 5/1997, de administración
local de Galicia.

FINANCIAMENTO DA SUBVENCIÓN.-
A subvención do Concello de Vigo ao Conservatorio Superior de Música de Vigo ten como
obxecto financiar a organización da programación FESTIVAL DA MÚSICA E DAS ARTES
“NAS ONDAS” para  o  presente  exercicio, figurando  na  aplicación  3340.480.00.12  do
orzamento municipal vixente a concesión dunha subvención nominativa por importe de
4.000 €, a favor da devandita entidade. 

A  subvención  do  Concello  de  Vigo  ao  Conservatorio  Superior  de  Música  de  Vigo é
compatible  con  outras  subvencións,  axudas,  ingresos  ou  recursos  para  a  mesma
finalidade procedentes de calquera outras administracións ou entes públicos ou privados.

CONDICIÓNS DE CONCESIÓN DA SUBVENCIÓN 
A resolución de concesión da subvención deberá establecer as condicións e compromisos
aplicables (segundo se establece tanto na Lei  Xeral  de Subvencións como na Lei  de
subvencións de Galicia), que se detallan no texto de proposta de convenio.

Coa  conformidade  do  concelleiro-delegado  da  Área  de  Cultura  e  mailo  concelleiro-
delegado da Área de Orzamentos e Facenda, cos informes xurídico e da Intervención
Xeral, faise a seguinte

PROPOSTA Á XUNTA DE GOBERNO LOCAL.-

“PRIMEIRO.- Aprobar  a  concesión  directa  dunha  subvención  por  importe  de  4.000  €
(catro mil euros) ao Conservatorio Superior de Música de Vigo , CIF. Q8650014G, para o
financiamento do programa FESTIVAL DA MÚSICA E DAS ARTES “NAS ONDAS 2018”,
organizado  por  esta  entidade;  e  autorizar  e  dispoñer  o  devandito  gasto  con cargo á
aplicación orzamentaria 3340.489.00.12 “SUBVENCIÓN CMUS”, que figura no orzamento
municipal vixente do Concello de Vigo.

SEGUNDO.- Que se aprobe o texto do proxecto de convenio entre o Concello de Vigo e o
Conservatorio Superior de Música de Vigo que regula o desenvolvemento da subvención
outorgada para o financiamento do programa  FESTIVAL DA MÚSICA E DAS ARTES
“NAS ONDAS 2018”.

Acordo
A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais,  de orde do Excmo. Alcalde, en Vigo a data da sinatura
dixital.

CCA/me

V. e  Pr.
O ALCALDE,
Abel Caballero Álvarez.A

